
“HUMA GHAD IHARSU LEJN MIN NIFDU”
(GW 19:37)

Gheziez,

Ghaxart ijiem ohra nibdew ir-Randan Imqaddes. Huwa z-zmien 1i jwassalna biex nghixu 1-
misteru tat-tbatija, tal-mewt u tal-qawmien tal-Mulej Gest, u fl-istess waqt, ta” kull wiched u
wahda minna. Huwa Zzmien li jrid jghinna niffukaw fuq il-fatt li ahna mahbubin minn Alla u
fuq is-sejha li ghandna li nhobbu lil xulxin — sejha li Gest tenna fil-Vangelu li smajna (ara Lq
6:27-38).

Din l-imhabba kbira ta’ Alla lejna nistghu nikkontemplawha £ Gest Msallab: “Hadd m’ghandu
mhabba akbar minn din, 1i wiehed jaghti hajtu ghal hbiebu” (Gw 15:13); “Alla hekk habb id-
dinja, 1i baghat lil Ibnu I-wahdieni biex kull min jemmen fih ma jintilifx, imma jkollu 1-hajja
ta’ dejjem” (Gw 3:16).

F’din is-sena tal-Gublew tat-Tama, il-bidu tar-Randan ser ikun wiehed specjali ghalina Ikoll.
Wara li kull wiehed u wahda minna ni¢é¢elebraw Ras ir-Randan fil-parroé¢éi u fil-knejjes taghna,
id-Djocesi taghna ser ikollha 1-grazzja li tilga’ 1-Kur¢ifiss Mirakoluz meqjum fil-Knisja Ta’
Giezu fil-Belt Valletta. [I-Kur¢ifiss ser ikun espost ghall-gima taghna fil-Knisja ta’ Sant’ Antnin
ta’ Padova, Ghajnsielem, minn nhar il-Gimgha 7 sa nhar il-Hadd 9 ta’ Marzu.

Imbaghad nhar il- Hadd 9 ta Marzu, ﬂ 4. OOpm ningabru lkoll flimkien — Ghawdex kollu —
Msallab, mill- KnlSJata Sant’ Antnin saz- Zunt1er tal-Knisja Armpretah ta’ Ghajnsielem. Hemm
ikollna celebrazzjoni ghaziza li fiha nisimghu 1-Kelma ta’ Alla u naghtu Qima Komunitarja lis-
Salib Imgaddes. Dakinhar kull parroc¢¢a ser torganizza trasport sal-Knisja ta’ Sant’ Antnin, biex
kulhadd ikun jista’ jiehu sehem. Dakinhar ukoll, fil-parro¢ci u fil-knejjes 1-ohra ta’ Ghawdex
ma jkunx hemm quddies bejn [-4.00pm u s-7.00pm.

Fil-jiem li fihom il-Kurcifiss Mirakoluz ikun espost ghall-qima, wiehed jista’ jikseb I-
Indulgenza Plenarja bil-kundizzjonijiet mitluba ghal zjara ta’ gqima fil-Knisja jew inkella jekk
jiehu sehem fil-Pellegrinagg.

“Huma ghad iharsu lejn min nifdu” (Gw 19:37). Bhan-nisa tal-Vangelu, li qaghdu jharsu lejn
1-Imsallab mill-boghod (ara Mt 27:55), ilkoll kemm ahna ghandna bzonn insammru ghajnejna
fuq il-gisem mejjet ta’ Gest. Anki jekk, kif jistqarr Izaija, “wic¢u thassar, donnu ma kienx
bniedem, u s-sura tieghu ma kontx tqisha ta’ bniedem” (52:14), Gesit Msallab huwa l-isbah
xbieha ta’ Alla li “hu tajjeb mal-ingrati u l-hziena” (Lq 6:35), hu 1li habb lilna li konna
ghedewwa tieghu, ghamel il-gid lil min sallbu, u li minn fuq is-salib talab ghal min zebilhu (ara
Lq 6:27-28).

Ejjew nimxu warajh u nieqfu nharsu lejh, biex kif jghidilna I-qaddis Dun Gorg Preca, niehdu
minnu t-taghlim tal-hajja ta’ dejjem.

Moghtija mill-Kurja tal-Isqof, il-Belt Victoria, illum it-Tnejn 10 ta’ Frar tas-Sena Mqaddsa
2025, Solennita tan-Nawfragju tal-Appostlu Missierna San Pawl.

